
 

Маҷмӯи низомномаи ахлоқ ва рафтор 

Расмӣ  
 

 Сана № саҳ.  

2012-06-14 1 (6)  

Эҷодкор   Муайянкунанда  Тафсир
Намуна 

 

Eija Pitkänen T 26476-09 Uen 1.0 Тафсири ниҳоӣ 

Тасдиқ шудааст аз ҷониби  Робита  

Шурои директорҳои TeliaSonera  50014388 
 

 

Group Code of Ethics and Conduct - Tajik 

 
 
 
 
 
 
 
 
 
 
 
 
 
 

 
 
 

Маҷмӯи низомномаи ахлоқ ва рафтор 
 
TeliaSonera қоидаҳои асосиеро, ки дар ин Низомнома қайд шудаанд, қабул намудааст. 

Дар фаъолияти ҳаррӯзаи худ мо аз ҳар як корманди TeliaSonera умедвор ҳастем, ки 

Низомномаро, ҳамчун воситаи амалӣ намудани фаъолият, риоя намоянд. Мо ҳамчунин 

баҳри ҷорӣ намудани қоидаҳои асосии Низомнома дар кулли ширкатҳое, ки TeliaSonera 

дар онҳо манфиатдор аст, кор мебарем.  

1.  ДАР АСОСИ АРЗИШҲОИ УМУМӢ 

 

TeliaSonera, ҳамчун таъминкунандаи пешбари хизматрасонии телекоммуникатсионӣ,  

қисми муҳими иншооти ҷамъиятӣ ва иқтисодӣ дар бозоре, ки мо фаъолият мебарем, ба 

шумор меравад. Мо хизматрасоние пешниҳод менамоем, ки он ба одамон ва ширкатҳои 

гуногун имкон медиҳад бо роҳи осон, самаранок ва муҳитӣ дӯстона, кадом вақте ва дар 

куҷо лозим бошад, муошират намоянд.  

Ҳадафи мо - ин ширкати хизматрасони дараҷаи ҷаҳонӣ шудан аст, ки хизматрасонӣ ва 

шабакаи баландсифатро пешниҳод менамояд. Арзишҳои асосии мо – “Саҳм гузоштан”, 

“Эҳтиром гузоштан” ва “Амалӣ кардан” - асоси фаъолияти ҳаррӯзаи моро ташкил 

медиҳад:  

Саҳм гузоштан 

Мақсади саҳмгузорӣ ин дар таваҷҷӯъи мизоҷон ва ба тиҷорат омода будан аст. Навовар 

будан ва ҳамчун пешрав амал намудан ин як қисми мероси мо аст. Мо кӯшиш менамоем, 

ки дониши якдигарро истифода барем ва дар гурӯҳи худ ва берун аз он, ҳамчунин баҳри  

самаранок истифода бурдани захираҳои хеш, ҳамкорӣ намоем.  

Барои таъмини ҳавасмандгардонии ҳалли масъалаҳо бо осонӣ ва устувор, ки ба 

мизоҷонамон саҳм мегузоранд, мо масъулият мегирем, амалӣ мегардонем ва фикру 

мулоҳиза пешниҳод менамоем.  

 

Эҳтиром гузоштан 

Мо боварӣ, далерӣ ва бошарафиро нишон медиҳем. Дониш ва нишонаи хоси  

кормандони мо қиммати баланд дорад ва ҳамаи мо барои ташкили муҳити кории хуб 

масъулият дорем. Мо бо дигарон бо тарзи касбӣ ва бошарафона, ки аз дигарон чунинро 

талаб менамоем, муомила мекунем. Махфӣ будани мизоҷон ва комил будани шабака ба 

пуррагӣ ҳифз шудаанд ва мо доим мувофиқи манфиати мизоҷон ва ширкати хеш амал 

мекунем. 

 

Амалӣ кардан 

Мо баҳри рушд ва дигаргунӣ қарор қабул менамоем. Банақшагирӣ ва иҷроиши зуди он 

ҳамчун масъалаи муҳим ба шумор меравад. Мо аз малака ва пайравии кормандони худ 

истифода бурда, муҳити кории пуравҷро ҳавасманд мегардонем, ки дар он ҳар як шахс 

метавонад саҳми худро гузорад. Мизоҷони мо бояд биозмоянд, ки ҳамкори кардан бо мо  
осон ва муфид аст ва донанд, ки мо ба ваъдаи додаи худ вафо мекунем. 

 

Ҳамчун натиҷаи фаъолияти бошараф ва ахлоқӣ TeliaSonera таърихи тулонии бобарор 

дорад. Мо меъёрҳои байналмиллалии ҳуқуқи инсон, шароитҳои меҳнат, муҳити атроф ва 

мубориза алайҳи коррупсияро дастгирӣ менамоем. Дар фаъолияти худ мо ба принципҳои 

роҳбарикунандаи Ташкилоти Рушд ва  Ҳамкориҳои Иқтисодӣ барои ширкатҳои 

трансмиллӣ такья менамоем.TeliaSonera арзишҳои  умумӣ, асосҳои фаъолияти амалӣ ва 

идоракунии самаранокии меҳнатро ба асос гирифта, кӯшиш менамояд ҳамчун як ширкати 

муттаҳид амал намояд. Дар ҳар куҷое, ки мо фаъолият дорем, мо ҳамчун ширкати 

маҳаллӣ амал намуда, хавфҳову имкониятҳои кори маҳаллиро эътироф менамоем  ва 

кор мебарем. Вазифаи мо ин ширкати соф ва шаҳрванди хуби намунавӣ будан аст, ки 

мувофиқи талаби қонун умр ба сар мебарем. 
 
 
2. РОБИТА БО САҲМГУЗОРОНИ МО 
 

Мо бо саҳмгузорони гуногун ҳамкорӣ мекунем, аз ҷумла бо мизоҷон, ҳамкорон, рақибон, 

ҳампешагон, саҳмгузорон, ҳукуматҳо ва мақомоти танзимгар, ҳамчунин бо ҷамъиятҳое, 

ки мо дар он фаъолият менамоем. Дар доираи махфияти тиҷоратӣ равобит ва 

муоширати мо бояд бошараф, шаффоф ва дар асоси далелҳо бошад. Мо ҳамкориро 

қадрдонӣ мекунем ва барои ҳамин мусоҳибаи созишкорро бо ҳамаи саҳмгузорони худ  

ҳавасманд мегардонем. Мо тиҷорати озод ва мутақобиларо тарафдорӣ намуда, барои 

рақобати кушод  ва шароитҳои ахлоқӣ дар доираи ҳуқуқии давлатҳое, ки мо дар онҳо 

фаъолият мекунем, кушиш менамоем.   
 

2.1. Равобит бо мизоҷон 

Мо кӯшиш мекунем, ки ширкати боваринок бошем ва барои мизоҷони ҳозира ва оянда 

интихоби рақами якум бошем. Мо мақсад дорем, ки хизматрасонии баландсифат ва 
бехатарро пешниҳод намоем, ки он қиммати арзанда дорад ва барои муваффақияти 

фаъолияти мо дар кор бо мизоҷон саҳм мегузорад. Нигоҳ доштани махфинокии мизоҷон, 
барои TeliaSonera аҳамияти зиёд дорад.  
 

 Мо бояд хизматрасонӣ ва молҳои худро ба тариқи дуруст пешниҳод намоем.  Мо 

тарзҳои беинсофона ё фиребгаронаро истифода намебарем. 
 

 Мо баҳри истифодаи шабакаҳои бехатартарини  муошират дар тамоми дунё 

кушиш ба харҷ медиҳем, ва маълумотҳои шахсии мизоҷони хешро ҳифз ва 
махфинокии онҳоро нигоҳ медорем. Мо барои пешгирии дахолаткунии  

ғайриқонунӣ ба маълумотҳои шахсӣ, ба гайр аз ҳолатхое, ки қонун иҷозат 

медиҳад, чораҳои зарурӣ меандешем. 

 

 TeliaSonera дар доираи хизматрасонии худ таваҷҷӯъи махсус ба ҳифзи кӯдакон 

аз ҳар гуна муносибатҳои бераҳмона, зоҳир мекунад. Ин чораҳо истифодабарии 

асбобҳое, ки ба мизоҷон барои ҳифзи хеш аз мазмунҳои (контентҳои) 

ғайриқонунӣ ё номатлуб, ва ҳамчунин барои ҳамкорӣ бо  мақомотҳои ҳукуматӣ ва 

ташкилотҳои боварӣ баҳри манъ кардани сайтҳои дорои мазмунҳои шавҳатовари 

зидди кудакон кумак мерасонанд, дар бар мегирад. Мо умедворем, ки ҳамаи 

ҳарифони мо бар зидди истифодабарии кӯдакон амал менамоянд. 

 
2.2. Равобит бо кормандони мо  
TeliaSonera дарк менамояд, ки кормандони мо калиди пешравиҳо ва муваффақиятҳои мо 

ба ҳисоб мераванд. Мақсади мо корфармои ҷолиб будан аст ва мо кӯшиш бар он дорем, 

ки дар муҳити кории касбӣ шахсони баландихтисос ва фаъолро ҷалб намоем, рушд  

диҳем ва нигоҳ дорем.  
 

 TeliaSonera ҳуқуқи байнамиллалии инсон  ва шаъну шарафи ҳамаи кормандонро, 
ки дар баённомаи Созмони Миллали Муттаҳид ва созишномаи асосии  

байналмиллалии ташкилоти меҳнат қайд шудааст, дастгирӣ менамояд:  

o Мо истифодабарии меҳнати кӯдакон ва меҳнати маҷбуриро эътироф 

намекунем.  
o Ҳамаи кормандон бояд ба худ муносибати боадолатона ва баробар 

дошта бошанд. Мо ҳадаф дорем, ки муҳити корие таъмин намоем, ки дар 

он одамон сарфи назар аз фарқияти инфиродӣ, истеъдод ё хусусияти 

шахсӣ, ҳурмат дошта бошанд. Ягон корманд ё корталаб бинобар сабаби 

сину сол, наҷод, ҷинсият, дин, нуқсони ҷисмонӣ, миллат, равияи шаҳват, 

вазъияти никоҳӣ ё хонаводагӣ ё ин ки афкори сиёсӣ, набояд маҳдуд ё 

таҳқир карда шавад. 

o Мо эътироф менамоем, ки кормандон новобаста аз ҷониби иттифоқҳои 

касаба намояндагӣ мекунанд ва ё не, баҳри бастани шартномаи 

коллективӣ ҳуқуқи интихоб карданро дошта бошанд. Корманде, ки чунин 

ҳуқуқро истифода мебарад, набояд маҳдуд карда шавад. Ҳамаи 
кормандон бояд шартҳо ва шароитҳои асосии кори худро донанд. Маоши 

хадди аққал, ки аз ҷониби қонун муқаррар шудааст, ҳамеша бояд акал 

нисбат ба дараҷаи тавсиякардашуда бошад.   
 

 TeliaSonera мақсад гузоштааст, ки тавассути таъмини бехатари ҷараёни кор  

ҷойҳои кории бехатар ва солим таъмин намуда, ҳамеша онро беҳтар кунад. 

Баҳри чораҳои пойдории саломатӣ ва муваффақияти ширкат шароитҳои 

носиҳатиро пешгирӣ ва бартараф месозад. Мо ӯҳдадор ҳастем, ки кормандонро 

бо ҷойҳои кории аз маводи нашъаовар озод таъмин намоем, ва ба ягон намуди 

зуроварӣ, таҳқир ва ё тарсондан роҳ надиҳем.  

 

 Ҳамаи кормандон бояд баҳри пешгирии  паҳн кардан ё ин ки нодуруст истифода 
бурдани иттилооти махфии ширкат чораҳои махсус андешанд. Ҳамзамон мо  

мақсад мегузорем, ки дар доираи риояи талаботҳои махфиятнокӣ  кушода буда, 

барои мубодилаи дониш ва таҷриба омода бошем. 
 

 Кормандони TeliaSonera бояд аз ҳар гуна робитаҳое худдорӣ кунанд, ки шояд ба 

ихтилофи манфиат байни фаъолияти шахсӣ ва фаъолияти TeliaSonera оварда 

мерасонад.  
 

 Тӯҳфаҳо дар кор ё ин ки меҳмондорӣ бояд танҳо тибқи қонунгузории маҳаллӣ ва 

талаботҳои фаъолияти корӣ пешкаш ё қабул карда шаванд. 

 
2.3. Робита бо саҳҳомони мо  

 

TeliaSonera кӯшиш менамояд, ки барои гурӯҳи васеъи саҳҳомон сармояи ҷолиб бошад ва 

мо ният дорем, ки ин баҳои саҳҳомон дарозмуддат буда, рушди устувор дорад.  Мо ба 
саҳҳомони худ ва бозор оиди тараққиёти ширкат, ки ба арзиши ширкат таъсир мебахшад,   
зуд, баробар ва бо шаффофият хабар медиҳем. 
 

 Саҳмияҳои TeliaSonera дар биржаҳои фондии NASDAQ OMX дар Стокголм ва 
Хелсинки сабт шудаанд.  Мо кафолат медиҳем, ки маълумоти ба бозор 
пешниҳодгашта дақиқ ва саҳеҳ аст, ва мувофиқи қонунҳои амалкунанда, қоидаҳои 

бозори қоғазҳои қимматнок ва низомномаи идоракунии ширкат пешниҳод карда 
мешавад.   

 

 Мо маълумотҳои аз ашхоси хабардор омадаро мустақим ё ғайримустақим дар 
биржаи фуруш истифода намебарем. 
 

 Мо дар равобити молиявӣ ва ғайримолиявии худ ҳалолкор ҳастем ва маълумоте, 

ки мо дастрас мекунем ин аз беҳтарин иттилооти мо ба шумор меравад. Ҳадафи 
мо ин  масъулияти баланд  доштан мебошад.  

 

2.4. Равобит бо ширкатҳои таъминкунанда, шарикони тиҷоратӣ ва рақибон 

TeliaSonera мақсад дорад, ки бо ширкатҳои таъминкунанда ва пудратчиён ҳамкорӣ 

боэътимод бошад. Мо тамоми диққати худро ба равобити дарозмуддат, муносибати хуби 

корӣ ва ҳамкории солим равона месозем. Мо аз ширкатҳои таъминкунанда ва 

пудратчиён умедвор ҳастем, ки меъёрҳои байналмиллалии ҳуқуқи инсон, шароитҳои 

меҳнат, муҳити атроф ва мубориза алайҳи коррупсияро дастгирӣ намоянд. Мо ширкатҳои 

таъминкунандаи худро баҳри  ба роҳ мондани фаъолияташон мувофиқи принсипҳое, ки 
ба Низомномаи мазкур наздик мебошанд,  ҳавасманд мегардонем -  мо инро ҳангоми ба 
роҳ мондан ё идома додани ҳамкориамон ҳамчун меъёри зарур ба ҳисоб мегирем.    

 

 Дар ширкатҳои гуруҳи мо дар тамоми дунё  мо пора намедиҳем ва намегирем,  ё 

ин ки ба дигар намуди пардохтҳои ғайриқонунӣ барои ба даст овардан ё нигоҳ 

доштани фаъолияти кориамон, даст намезанем.  
 

 Мо медонем, ки TeliaSonera қувваи зиёди харидорӣ намуданро дорад ва  ин 

далел имконияти таъсир кардан ба равобитҳои кории мо шуда метавонад. Мо 
ширкатҳои таъминкунандаи худро ба таври шаффоф дар асоси хизматашон 
интихоб менамоем ва ба ҳамаи ширкатҳои таъминкунанда равшан месозем, ки  

мо аз онҳо рақобати солим ва фаъолро барои ҳамкорӣ интизор ҳастем. 

 
o Мо ширкатҳои таъминкунанда ва пудратчиёнро дар асоси меъёри 

муайяншудаи талаботҳои сифат, нарх, дастрас будан, таъмин кардан, 

эътимоднокӣ, хизматрасонӣ ва масъулияти корпоративӣ интихоб ва баҳо 

медиҳем, ки онҳо ҷанбаҳои ҷамъиятӣ ва миҳити затрофро дар бар 

мегиранд. Риояи қатъии асосҳои Низомнома бояд қисми ҷудонашавандаи 

шартномаҳо ва созишномаҳои хукуқӣ бо ширкатҳои таъминкунанда 

шавад.  
 

 Қарорҳо ва амалҳои тиҷоратӣ бояд дар асоси манфиатҳои беҳтарини ширкат, 

мизоҷон ва саҳҳомони мо қабул карда шаванд. Бинобар ин, қарорҳо дар асоси 

алоқаҳо ё манфиатҳои шахсӣ кабул карда намешаванд, ва чунин падидаҳо ба 

мустақилият ва ақидаҳои солими мо таъсир намерасонанд. 
 

 Мо кӯшиш менамоем, ки равобити мо бо ҳамкорон (мушовирон, агентиҳо, 

шарикон аз корхонаҳои муштарак) дар асоси боварии мутақобил ва истифодаи 
шартҳои Низомнома барпо гардад.  

 

 Мо бо рақибон доир ба нархбандӣ, тақсимоти бозор ё дигар намудҳои фаъолияти 

ғайриқонунӣ мулоҳиза намекунем ва шартномаҳо намебандем.  

 



 

Маҷмӯи низомномаи ахлоқ ва рафтор 

Расмӣ  
 

 Сана № саҳ.  

2012-06-14 

 

6 (8)  

Эҷодкор   Муайянкунанда  Тафсир
Намуна 

 

Eija Pitkänen T 26476-09 Uen 1.0 Тафсири ниҳоӣ 

Тасдиқ шудааст аз ҷониби  Робита  

Шурои директорҳои TeliaSonera  50014388 
 

 
 

Group Code of Ethics and Conduct - Tajik 

 
 

2.5. Равобит бо ҷамъият 

TeliaSonera тавассути рушди иншоот ва хизматрасонӣ, ки дар бозорҳои мо дастрас 

мебошанд, тарафдори аз байн бурдани нобаробарии рақами мебошад. Хизматрасонии 

мо баландравӣ ва тараққиёти иқтисодиро, ки тавассути он ҷойҳои кории нави мустақим 

ва ғайримустақим ташкил карда мешаванд ва саҳми молиявие, ки ба ҷамъиятҳои 
кишварҳои фаъолияти мо мегузорем, ба пеш мебарад. Вазифаи мо ин сармоягузори 

дарозмуддат ва шаҳрванди хуби намунавӣ шудан аст.  

 

 Мо баҳри куллан дастрас ва имконпазир намудани технология бо пешниҳодҳо  ва 
сатҳҳои гуногуни нархҳо фаъолият мебарем.  

 

 TeliaSonera дар ташаббусҳое, ки ба таъмини саводнокии рақамӣ ва лоиҳаҳое, ки 

ба тараққиёти устувори ҷамъият равона шудаанд, ҷалб гаштааст.    
 

 TeliaSonera бинобар зиед шудани теъдоди терминалҳои мобилӣ ва истгоҳҳои 

базавӣ нигарониеро, ки ба зиёд шудани таъсир аз соҳаи электромагнитӣ вобаста 

аст, дарк мекунад. Мо дар ин соҳа бо ҳукуматҳо, иттиҳодияҳо ва ташкилотҳо 

ҳамкорӣ  мекунем ва гузаронидани тадқиқотҳоро дастгирӣ менамоем.  

 

 TeliaSonera ба корҳои сиёсии кишварҳое, ки мо фаъолият менамоем,  ҳамроҳ 

намешавад ва хайрияҳои сиёсӣ пешниход наменамояд. Мо сиёсатро шарҳ 

намедиҳем ва ҳангоми намояндагии ширкати худ изҳори сиёсӣ низ намекунем. Ба 

ин нигоҳ накарда, TeliaSonera масъалаҳои танзимро, ки ба фаъолият мо таъсир 
мерасонад, мавриди муколама қарор медиҳад. 
 

 Ширкати TeliaSonera ташвишоти оиди риояи қонунгузорӣ, нормаҳои маъмурӣ, 
талаботҳои лицензиониро, ки озодии сухан ва ҳаёти шахсии инсонро поймол 
мекунанд, ба инобат гирифтааст. Пешкаш намудани имкониятҳои додугирифти 
ғояҳо ва воситаҳои пешрафти ҷомеъа ҳадафи ширкати мост. Озодии сухан ва 
махфияти иттилооти шахсӣ, сарсутуни фаъолияти ширкати мо мебошад. 

 
2.6. Муҳити атроф 
TeliaSonera фаъолияти худро бо назардошти нигоҳ доштани муҳити атроф равона 

месозад. Мо дар пойдории ҳаматарафа тавассути рушд, пешбарӣ  ва дубора истифода 

бурдани захираҳои самаранок ва хизматрасонии муҳитан тоза, саҳми худро мегузорем ва 
тавассути фаъолияти худ таъсири манфиро ба муҳити атроф кам месозем. Мо ҳамеша 

имкониятҳоеро ҷустуҷӯ менамоем, ки истифодаи таҷрибаи бехтарин ва ҳамкориҳои 

байни фаъолияти моро  зиед менамоянд.  
 

 Дар фаъолияти худ, мо хадаф дорем, ки ашёи хом ва энергияро самаранок 

истифода барем, ва ҳамчунин  партовҳо ва хориҷкунии CO2-ро кам созем.   
 

 Ҳангоми ҳамкорӣ намудан хизматрасонии мо интихоби табии мост. Мо инчунин 

ба мизоҷони худ хизматрасонии хешро бо мақсади баланд бардоштани 

самаранокӣ ва паст гардондани фаъолияте, ки сабаби асосии паҳн шудани CO2  

аст,  фаъолан пешкаш менамоем. 

 Дар якҷоягӣ бо шарикон ва мизоҷони хеш, мо ҳадаф дорем, ки паҳншавии 

дуоксиди карбонро паст намуда, бо ҳамин амал  бар зидди тағйиребии  иқлим 
мубориза барем.   

 
 

3. МУВОФИҚАТ ВА МУРОҶИАТ ОИД БА ВАЙРОН НАМУДАНИ ТАЛАБОТҲО  
 

Шӯрои директорҳои TeliaSonera ҳуқуқи моликияти Низомномаро дорад ва моҳияти онро 

иҷро намуда, мувофиқати онро доим дида мебарояд. Рӯз то рӯз тақвият бахшидан ва 

иҷрои  мувофиқат намудан - ин қисми масъулияти ҳар як роҳбар ба шумор меравад. Ҳар 
як корманд барои мувофиқи Низомнома амал намудан масъулият дорад ва барои изҳори 

нигаронӣ ва нишон додани амалиёти хуби намунавӣ ҳавасманд гардонида мешавад. 

Ҳамаи амалиётҳое, ки дар Низомнома қайд шудаанд, мунтазам дида баромада 
мешаванд. 
 
Амалҳое, ки бо Низомнома номувофиқ ҳастанд, бояд зудтар ислоҳ карда шаванд ва онҳо 

таҳти ҷазоҳои интизомӣ то ҳатто аз кор озод намудан қарор мегиранд. Кормандон барои 

хабар додан оиди вайрон намудани талаботҳои Низомнома тавассути хадамоти 

муроҷиат оид ба вайрон намудани талаботҳои қоидаҳо (дар асоси веб - саҳифа) ё ин ки 

тавассути муроҷиат ба роҳбараш, ё аъзои роҳбарияти маҳаллӣ, ё мушовири генералии 

TeliaSonera ҳавасманд гардонида мешаванд. Ба роҳи маълумотдодан нигоҳ накарда, 
ҳамаи арзҳо оиди қоидавайронкуниҳои эҳтимолии Низомнома, ки боинсофона пешниҳод 

мегарданд, фавран, саҳеҳ ва пурра мавриди тафтиш бо истифодабарии ёрии дохилӣ ва 

ё хориҷӣ қарор дода мешаванд.  


